ԱՄՓՈՓԱԹԵՐԹ
  
«ՀԵՐ-ՀԵՐ» ՀԻԴՐՈԷԼԵԿՏՐԱԿԱՅԱՆ» ԵՎ «ԱՐՄԵՆԻԿՈՒՄ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԻ՝ 100 ՏՈԿՈՍ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԲԱԺՆԵՏՈՄՍԵՐԻ ԿԱՌԱՎԱՐՄԱՆ ԼԻԱԶՈՐՈՒԹՅՈՒՆՆԵՐ ՎԵՐԱՊԱՀԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԱՊՐԻԼԻ 13-Ի N 373-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ԱՊՐԻԼԻ 8-Ի N 435-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Արդարադատության նախարարություն
	04.01.2022թ.

	
	N 01/27.0.01/91-2022

	1. [bookmark: _GoBack]«Հեր-Հեր» հիդրոէլեկտրակայան» և «Արմենիկում» փակ բաժնետիրական ընկերությունների՝ Հայաստանի Հանրապետության սեփականությունը հանդիսացող բաժնետոմսերի կառավարման լիազորություններ վերապահելու, Հայաստանի Հանրապետության կառավարության 2017 թվականի ապրիլի 17-ի N 373-Ա որոշման մեջ փոփոխություն կատարելու և Հայաստանի Հանրապետության կառավարության 2004 թվականի ապրիլի 8-ի N 435-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրում և 3-րդ կետում «ապրիլի 17-ի» բառերն անհրաժեշտ է փոխարինել «ապրիլի 13-ի» բառերով՝ ելնելով «Նորմատիվ իրավական ակտերի մասին» օրենքի 18-րդ հոդվածի 6-րդ մասի պահանջներից, համաձայն որոնց՝ ենթաօրենսդրական նորմատիվ իրավական ակտի լրիվ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը (տառերով), ամսաթիվը, ակտի վերնագիրը, ակտի հերթական համարը, բնույթը և տեսակը. ենթաօրենսդրական նորմատիվ իրավական ակտի կրճատ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը:
	Ընդունվել է

	2. Նախագծի նախաբանում բոլոր «օրենքի» բառերից առաջ առաջարկում ենք հանել «Հայաստանի Հանրապետության» բառերը:
	Ընդունվել է

	[bookmark: _Hlk92700091]3. Նախագծի վերնագում, 1-ին և 2-րդ կետերում «Հայաստանի Հանրապետության սեփականությունը» բառերն առաջարկում ենք փոխարինել «100 տոկոս պետական սեփականություն հանդիսացող» բառերով:
	Ընդունվել է

	2. Տարածքային կառավարման և ենթակառուցվածքների նախարարություն
	23.12.2021թ.

	
	N ԳՍ/27.3/32963-2021

	1. Նախագծի վերնագրում՝ «Արմենիկում» բառից առաջ գրված «Հայաստանի Հանրապետության» բառերը հանել, իսկ «ընկերություններում» բառը գրել «ընկերությունների» հոլովաձևով,
	Ընդունվել է 
 

	2. Նախագծի 1-ին կետը խմբագրել՝ «Արմենիկում» փակ բաժնետիրական ընկերության բաժնետոմսերի կառավարման լիազորությունները վերապահել ՀՀ առողջապահության նախարարությանը, հաշվի առնելով, որ վերջինս իր ենթակառուցվածքներով հանդիսանում է ինֆեկցիոն հիվանդանոց, և իր գործառույթները առնչվում են ՀՀ առողջապահության նախարարության գործունեության ոլորտին,
	Ընդունվել է

	3. Նախագծի 2-րդ կետի 2-րդ ենթակետը հանել, քանի որ Նախագծի 2-րդ կետի 1-ին ենթակետում նշված ՀՀ կառավարության 08.04.2004 թվականի N 435-Ա որոշման 3-րդ կետով արդեն իսկ ուժը կորցրած է ճանաչվել ՀՀ կառավարության 1998 թվականի դեկտեմբերի 28-ի «Արմենիկում» փակ բաժնետիրական ընկերություն ստեղծելու մասին» N 849 որոշման 2-րդ կետը,
	Ընդունվել է

	4. Նախագծի 2-րդ կետի 3-րդ ենթակետը հանել, փոխարենը Նախագծում ավելացնել նոր կետ հետևյալ բովանդակությամբ․
«Հայաստանի Հանրապետության կառավարության 2017 թվականի ապրիլի 13-ի «Արմ-Աէրո» փակ բաժնետիրական ընկերությունն առանձնացման ձևով վերակազմակերպելու մասին» N 373-Ա որոշման 2-րդ կետում «Հայաստանի Հանրապետության պաշտպանության նախարարին» բառերը փոխարինել «Հայաստանի Հանրապետության տարածքային կառավարման և ենթակառուցվածքների նախարարին» բառերով»,
	Ընդունվել է

	5. Նախագծի 3-րդ կետում «Հայաստանի Հանրապետության տարածքային կառավարման և ենթակառուցվածքների նախարարությանը հատկացված ընդհանուր միջոցների հաշվին» բառերը փոխարինել «ընկերությունների միջոցների հաշվին» բառերով,
	Ընդունվել է

	6. Նախագծում լրացնել նոր 4-րդ և 5-րդ կետեր հետևյալ բովանդակությամբ.
«4. Հայաստանի Հանրապետության պաշտպանության նախարարին և Հայաստանի Հանրապետության տարածքային կառավարման և ենթակառուցվածքների նախարարին` սույն որոշումն ուժի մեջ մտնելուց հետո մեկամսյա ժամկետում ապահովել «Հեր-Հեր» փակ բաժնետիրական ընկերության պետական սեփականություն հանդիսացող բաժնետոմսերի (բաժնեմասի) հանձնման-ընդունման աշխատանքները:
5. Սահմանել, որ «Հեր-Հեր» փակ բաժնետիրական ընկերության բաժնետոմսերի վերագրանցման հետ կապված վճարները կիրականացվեն ընկերության միջոցների հաշվին։»,
	Մասամբ է ընդունվել

	7. Նախագծի վերջում որպես նորմատիվ իրավական ակտի վավերապայման լրացնել այն ընդունող պաշտոնատար անձի պաշտոնը, անվան սկզբնատառը և ազգանունը։
	Ընդունվել է

	8. Միաժամանակ հիմնավորման մեջ առաջարկում ենք ավելացնել նաև տեղեկատվություն (առանձին պարբերությամբ)՝ «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» վերտառությամբ՝ հիմք ընդունելով ՀՀ վարչապետի 20․08․2021թ․ №02/08․3/28440-2021 հանձնարարականը:
	Ընդունվել է



	3. Ֆինանսների նախարարություն
	21.12.2021թ.

	
	N 01/11-1/20916-2021

	Առաջարկություններ չկան:
	Ընդունվել է


	4. Բարձր տեխնոլոգիական արդյունաբերության նախարարություն
	15.12.2021թ.

	
	N 01/16.1/8016-2021

	ա) Նախագծի 2-րդ կետի 2-րդ ենթակետը հանել, քանի որ ՀՀ կառավարության 2004 թվականի ապրիլի 8-ի N 435-Ա որոշման 3-րդ կետի համաձայն ՀՀ կառավարության 1998 թվականի դեկտեմբերի 28-ի N 849 որոշման 2-րդ կետն արդեն իսկ ուժը կորցրած է ճանաչվել,
	Ընդունվել է



	բ) Նախագծի 3-րդ կետը շարադրել նոր խմբագրությամբ՝
«3. Հայաստանի Հանրապետության տարածքային կառավարման և ենակառուցվածքների նախարարին՝ Հայաստանի Հանրապետության պաշտպանության նախարարի և սույն որոշման 1-ին կետում նշված բաժնետիրական ընկերությունների տնօրինության հետ համատեղ՝ սույն որոշումն ուժի մեջ մտնելուց հետո երկամսյա ժամկետում ապահովել սույն որոշման 1-ին կետում նշված բաժնետոմսերի կառավարման լիազորությունը փոխանցելու համար օրենսդրությամբ նախատեսված գործողությունների կատարումը՝ Հայաստանի Հանրապետության տարածքային կառավարման և ենթակառուցվածքների նախարարությանը հատկացված միջոցների հաշվին»:
Վերոնշյալ կետի խմբագրման անհրաժեշտությունը բխում է ՀՀ օրենսդրության  պահանջներից, այն է՝ ոչ միայն ապահովել այդ ընկերությունների կանոնադրության մեջ կատարվող համապատասխան փոփոխությունների պետական գրանցումը, այլ նաև այդ բաժնետոմսերի կառավարման լիազորությունների փոխանցումից բխող արժեթղթերի (բաժնետոմսերի) ռեեստրի վարող մասնագիտական կազմակերպության կողմից դրանց գրանցման աշխատանքները:
	Մասամբ է ընդունվել

	 5. Առողջապահության նախարարություն
	15.12.2021թ.

	
	N ԱԱ/11/27185-2021

	Առաջարկություններ չկան:
	 Ընդունվել է




